
 2023      Taliki 21-23 Mata 

Icyegeranyo cy'amakuru y'imikino
yaranze icyumweru

P1.  Football : AS Kigali yegukanye igikombe cya shampiyona mu bagore
 



Komite Olempike y’u Rwanda yashyizeho iki cyegeranyo
mu rwego rwo kurushaho kumenyekanisha ibikorwa byayo
n’iby’abanyamuryango bayo (Amashyirahamwe y’Imikino
mu Rwanda) hagamijwe gukomeza guteza imbere siporo
no kuyikundisha Abanyarwanda muri rusange
by’umwihariko abakiri bato. 

Iki cyegeranyo gikubiyemo amakuru n’ibikorwa bya siporo
byaranze icyumweru, kikazajya gisohoka rimwe mu
cyumweru.

Ntigisimbura kandi izindi nzira Komite Olempike y’u
Rwanda isanzwe ikoresha mu kugeza amakuru ku
banyamuryango bayo n'abanyarwanda muri rusange.

Ijambo ry'ibanze 

Taliki 23 Mata 2023 ni bwo hasojwe shampiyona y’icyiciro cya
mbere y’umupira w’amaguru mu bagore aho ikipe ya AS Kigali
yegukanye igikombe ku nshuro ya 13.

Iyi kipe ya AS Kigali ku munsi wa nyuma yatsinze Kayonza WFC
ibitego 3-0 bituma isoza iyoboye urutonde n’amanota 53. Iyi
kipe yahise ishyikirizwa igikombe. Inyemera WFC yasoreje ku
mwanya wa kabiri n’amanota 52 naho ku mwanya wa 3 haza
Fatima WFC n’amanota 43.

Ikipe ya Youvia WFC yasoreje ku mwanya wa 11 n’amanota 13 na
Kayonza WFC yasoreje ku mwanya wa nyuma wa 12 n’amanota 6
zamanutse mu cyiciro cya kabiri.

Football : AS Kigali yegukanye igikombe
cya shampiyona mu bagore1

NPC-Rwanda : Hakinwe imikino icyiciro cya
kane mu mikino ngororamubiri 

Disc Men (Sitting)

Disc Men ( Standing)

Disc Women (Standing)

Poids Women (Standing)

Men (200 m) 

Men (400 m)

Women (200 m)

Women (400 m)

Men (1500 m)

Women (100 m)

Taliki 22 Mata 2023, mu Karere Musanze hakinwe
icyiciro cya kane “Phase 4”  ya shampiyona y’imikino
ngororamubiri mu bagabo n’abagore bafite ubumuga
“Athletics Championship “2022-2023”.

Abahatanye bari mu byiciro bitadukanye, birimo gutera
ingasire, gutera umuhunda ndetse no gusiganwa ku
maguru.

Uko abasiganwa bakurikiranye mu byiciro byose

1. Habamenshi Jean Claude
2. Ndayishimiye Ernest
3. Hakizimana Ernest

1. Hakuzimana Basilien
2.Twagirayezu Calixte
3. Kagiraneza Noel

1. Mujawayezu Charlotte
2. Nikaze Josiane
3. Uwitonze Claudine

1. Mujawimana Charlotte
2. Nikuze Josiane
3. Uwitije Claudine

Athletics

1. Muvunyi Hermas
2. Niyibizi Emmanuel
3. Ndayisenga Jean Claude

1. Muvunyi Hermas 54”21
2. Ndayisenga Jean Claude 55”84
3. Niyibizi Emmanuel 56”89

1. Uwiduhaye Clementine 30”47
2. Mukandayisenga Valentine 38”75

1. Uwiduhaye Clementine 1’06”53

1. Niyibizi Emmanuel 4’23”53
2. Kajanja J.Claude 4’26”
3.Tuyiringire Remogene 5’7”14

1. Uwiduhaye Clementine 14”91
2. Mukandayisenga Valentine 17”91
 
Biteganijwe ko Shampiyona  izasozwa taliki 27 Gicura
2023.

Cricket : Uganda  yegukanye  “Victoria Series
2023”,  ikipe y’u Rwanda  iba  iya 4

2
Football : Uko imikino y’umunsi wa  24

yageze 

Kiyovu 2-1 Gorilla FC
Marines FC 2-1 Rutsiro FC
Mukura 3-2 Espoir FC
Police FC 2-1 APR FC
Rwamagana City 1-2 Rayon Sports
Sunrise FC 3-1 Etincelles FC

Bugesera FC 1-1 Gasogi United
Musanze FC 0-0 AS Kigali

Taliki 22 na 23 Mata 2023 hakinwe imikino y’umunsi wa 24 ya
shampiyona y’icyiciro cya mbere mu mupira w’amaguru mu
bagabo. Iyi mikino yagomba gukinwa muri Werurwe 2023
irasubikwa ubwo Amavubi yitegura imikino yo gushaka itike ya
CAN 2023.

Ikipe ya APR FC yari iyoboye urutonde yatsinzwe na Police FC,
ikipe ya Kiyovu ifata umwanya wa mbere ku rutonde rusange.
Imikino y’umunsi wa 27 biteganyijwe ko izaba taliki 29 na 30
Mata 2023.

Uko imikino yagenze

Taliki 22-04-2023

Taliki 23-04-2023

Kuva taliki 18 kugeza 23 Mata 2023, i Kampala muri Uganda
habereye irushanwa mpuzamahanga mu mukino wa Cricket mu
cyiciro cy’abagore “Victoria Series 2023” aho imikino yabereye
ku kibuga cya “Lugogo Cricket Oval”.

Iri rushanwa ryitabiriwe n’amakipe 5 arimo ikipe y’u Rwanda,
UAE, Tanzania, Kenya na Uganda.

Aya makipe yakinnye hagati yayo aho ikipe ya Uganda yasoje
iyoboye urutonde ikurikiwe na Tanzania. Aya makipe yombi
yagombaga gukina umukino wa nyuma taliki 23 Mata 2023 ariko
kubera imvura nyinshi umukino ntiwabaye.

Ikipe ya Uganda yari yasoje imikino y’amajonjora iri ku mwanya
wa mbere ni yo yahise yegukana igikombe. Ku mwanya wa kabiri
haje ikipe ya Tanzania, UAE isoreza ku mwanya wa 3, ikipe y’u
Rwanda isoreza ku mwanya wa 4 mu gihe ikipe ya Kenya
yasoreje ku mwanya wa nyuma wa 5.

Ishimwe yahawe igihembo cy’umukinnyi witwaye neza
Muri iri rushanwa hanahembwe abakinnyi bitwaye neza, aho
umukinnyi w’u Rwanda, Ishimwe Henriette Therese ari we
wahawe igihembo cy’umukinnyi witwaye neza mu irushanwa
ryose “Player of the series”.

Ishimwe yakinnye imikino 4 akora amanota 71 mu dupira 66
ndetse anasohora mu kibuga abakinnyi 5 (5 Wickets).

Umukinnyi ukomoka muri UAE, Kavisha Kumari Egodage yahawe
igihembo cy’umukinnyi warushije abandi gukubita agapira “Best
Batter” aho mu mikino 4 yakoze amanota 112.

Concy Aweko ukinira Uganda ni we wahawe igihembo
cy’uwarushije abandi mu gutera agapira “Best Bowler” aho
imikino 3 yasohoye mu kibuga abakinnyi 7 (7 Wickets).

Ubwo iri rushanwa “Victoria Series” ryaherukaga kuba muri 2019
ryari ryitabiriwe n’ibihugu 3 ari byo Kenya, Zimbabwe na Uganda.
Ikipe ya Zimbabwe ni yo yegukanye igikombe icyo gihe itsinze
Uganda.

Basketball : Uko imikino ya shampiyona yagenze3

Taliki 21, 22 na 23 Mata 2023 habaye imikino ya shampiyona mu
mukino wa Basketball y’icyiciro cya mbere n’icya kabiri  mu
bagabo.

Uko imikino yagenze

Cricket : Irushanwa  “Dafabet RCA T20  Men’s Tournament 2023”  rigeze ku munsi wa kane4

Kuva taliki 15 Mata 2023 hatangiye irushanwa “Dafabet
RCA T20 Men’s Tournament 2023” ryateguwe
n’ishyirahamwe ry’umukino wa Cricket mu Rwanda “RCA”
ku bufatanye na Dafabet.

Iri rushanwa ririmo kubera kuri Sitade Mpuzamahanga i
Gahanga rikazasozwa taliki 15 Gicurasi 2023 ryitabiriwe
n’amakipe 6 asanzwe akina shampiyona y’icyiciro cya
mbere mu bagabo ari yo Challengers CC, Right Guards
CC, Zonic Tigers CC, Kigali CC, Telugu Royals CC na IPRC
Kigali CC. Aya makipe agomba gukina hagati yayo
hanyuma taliki 15 Gicurasi 2023, ikipe ya mbere n’iya
kabiri zikazakina umukino wa nyuma wo guhatanira
igikombe.

Mu mpera z’icyumweru gishize taliki 22 na 23 Mata 2023
habaye imikino y’umunsi wa 3 n’uwa 4.

Ku wa Gatandatu taliki 22 Mata 2023 habaye imikino ibiri
aho ikipe ya IPRC Kigali CC yatsinze Right Guards CC
naho ikipe ya Challengers CC itsinda Telugu Royals CC.

Ku Cyumweru taliki 23 Mata 2023 habaye imikino  ibiri 
 aho ikipe ya IPRC Kigali CC yatsinze Zonic Tigers CC naho
ikipe ya  Telugu Royals CC itsinda Kigali CC.

Ubwo iri rushanwa ryatangiraga taliki 15 na 16 Mata 2023 
 habaye imikino itatu aho taliki 15 Mata 2023, ikipe ya  
 Right Guards CC yatsinze Telugu Royals CC.

Taliki 16 Mata 2023 habaye imikino ibiri aho ikipe Challengers
CC yatsinze IPRC Kigali CC naho Zonic Tigers CC itsinda Kigali
CC.

Kuri ubu ikipe ya IPRC Kigali CC iyoboye urutonde n’amanota
4 inganya na Challengers CC. Ku mwanya wa 3 hari Zonic Tiger
CC n’amanota 2 inganya na Telugu Royals CC na Right Guards
CC naho ku mwanya wa 6 hari Kigali CC aho nta nota na rimwe
ifite.

Imikino izakomeza mu mpera z’iki cyumweru taliki 30 Mata na
01 Gicurasi 2023.

Iri rushanwa ryatangiye nyuma yo gusoza “Dafabet RCA T10
Men’s Tournament 2023” ryabaye kuva taliki 18 Werurwe 
 kugeza 15 Mata 2023. Iri rushanwa naryo ryahuje aya makipe
6, ikipe ya IPRC Kigali CC ni yo yegukanye igikombe itsinze
Challengers CC ku mukino wa nyuma.

5 Cycling  :  Habaye  isiganwa  ry’amagare  yo  mu misiozi

Taliki 23 Mata 2023 habaye isiganwa ry’amagare yo mu misozi
“Rwanda National Championship Mountain Bike XCO 2023”. Iri
siganwa ryabereye Fazenda Sengha mu Karere ka Nyarugenge.

Abitabiriye isiganwa bari mu byiciro  4 ari byo ingimbi “Men
Junior”, abagore “Women Elite”, abagabo “Men Elite” ndetse
n’abakanyujijeho “Open Category”.

Mu cyiciro cy’abagabo “Men Elite”, Habimana Jean Eric ukinira
ikipe ya JAVA-INOVOTEC ni we wegukanye umwanya wa mbere.

Uko irushanwa ryagenze

Volleyball : Hatangiye shampiyona y’icyiciro cya mbere mu bagabo n’abagore6

Taliki 22 na 23 Mata 2023 ni bwo hatangiye shampiyona
y’icyiciro cya mbere mu bagore n’abagabo. Iyi mikino y’umunsi
wa mbere yabereye mu mujyi wa Kigali.

Uko imikino yagenze



            Website: www.olympicrwanda.org
                              www.olympicrwanda.org/commonwealth
            Email: cnosr@olympicrwanda.org |                     @RwandaOlympic

            Address: Remera–Hallmark Center Building KG 17 Ave


